
ХЗДХЯ
	
Хууль зүй, дотоод хэргийн яам

	ЕСБХБ
	Европын сэргээн босголт, хөгжлийн банк

	ШШГЕГ
	Шүүхийн шийдвэр гүйцэтгэх ерөнхий газар

	ШШГтХ
	Шүүхийн шийдвэр гүйцэтгэх тухай хууль (2017 оны 06 дугаар сарын 09-ний өдөр батлагдсан.)

	ИБЗХШШГтХТ
	Иргэний болон захиргааны хэргийн шүүхийн шийдвэр гүйцэтгэх тухай хуулийн төсөл (2025 оны 04 дүгээр сарын 28-нд ирүүлсэн төсөл байдлаар)

	Аргачлал
	Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”

Монгол Улсын Хууль зүй, дотоод хэргийн яам (ХЗДХЯ) болон Европын сэргээн босголт, хөгжлийн банк (ЕСБХБ) хамтран “Монгол Улсад арилжааны шүүхийн шийдвэрийн биелэлтийг бэхжүүлэх нь” техникийн туслалцааны төслийг 2023 оны 10 дугаар сараас хэрэгжүүлж байгаа билээ.[footnoteRef:1] Энэ төслийн зорилго нь шүүхийн шийдвэр гүйцэтгэлийн ажиллагааг цахимжуулах байдлаар Монгол Улс дахь арилжааны шүүхийн шийдвэр гүйцэтгэлийн үр нөлөөг нэмэгдүүлэхэд оршино.[footnoteRef:2] [1:  Монгол Улсын Шүүхийн Ерөнхий Зөвлөлийн албан ёсны цахим хуудас. ШҮҮХИЙН ЕРӨНХИЙ ЗӨВЛӨЛ]  [2:  ЕСБХБ-ны албан ёсны цахим хуудас. Strengthening enforcement of commercial court decisions in Mongolia | We invest in changing lives] 

Энэхүү төслийн хүрээнд ХЗДХЯ-ны боловсруулж байгаа Иргэний болон захиргааны хэргийн шүүхийн шийдвэр гүйцэтгэх тухай хуулийн төсөл (ИБЗХШШГтХТ)-ийн иргэний хэргийн шүүхийн шийдвэр гүйцэтгэлтэй холбогдох хэсэгт нь Хууль тогтоомжийн тухай хуульд заасны дагуу зардлын тооцоог хийнэ. 
Харин ИБЗХШШГтХ-ийн төслөөр захиргааны хэргийн шүүхийн шийдвэр гүйцэтгэх ажиллагааг боловсронгуй болгож тусгасан боловч эдгээр зохицуулалттай холбоотойгоор төр, иргэн, хуулийн этгээдэд зардал үүсэхээргүй байх тул энэхүү судалгааны хүрээг иргэний хэргийн шүүхийн шийдвэр гүйцэтгэлээр тодорхойлох болсон болно. 
Хууль тогтоомжийн төслийг хэрэгжүүлэхтэй холбогдон гарах зардлын тооцоог 2015 онд баталсан Хууль тогтоомжийн тухай хуулийн дагуу гүйцэтгэдэг бөгөөд тодорхой харилцааг зохицуулах зорилгоор шинээр боловсруулж буй хууль бөгөөд тодорхой харилцааг зохицуулах зорилгоор шинээр боловсруулж буй хууль тогтоомж хэрэгжиж эхэлснээр төрийн байгууллага, хуулийн этгээд болон хувь хүнд хэр хэмжээний зардал, ачаалал үүсэх магадлалыг урьдчилан гаргах зорилготой. Энэ нь аливаа хууль тогтоомжийн улмаас улс орны эдийн засаг болон иргэн, хуулийн этгээд, төрийн байгууллагад үүсч байгаа захиргааны зардал, ачааллыг шаардлагагүй бол бага байлгах зохицуулалтын хувилбарыг боловсруулахад чухал ач холбогдолтой. Зардлын тооцоог хийхэд Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ыг баримтална.[footnoteRef:3] [3:  Засгийн газрын 2016 оны 59 дүгээр тогтоолын 4 дүгээр хавсралт “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”] 

Хууль зүй, дотоод хэргийн сайдын баталсан Шүүхийн шийдвэр гүйцэтгэх тухай хуулийн шинэчилсэн найруулгын төслийн үзэл баримтлалаас үзвэл шүүхийн шийдвэр гүйцэтгэх ажиллагаанд томоохон хэмжээний өөрчлөлт оруулж, цогц шинэчлэл хийхээр зорьсон байна. Үзэл баримтлалын хоёрдугаар хэсэгт одоогийн хүчин төгөлдөр үйлчилж байгаа Шүүхийн шийдвэр гүйцэтгэх тухай хуулийн нэрийг Шүүхийн шийдвэр гүйцэтгэх байгууллагын тогтолцоо, шийдвэр гүйцэтгэгчийн эрх зүйн байдлын тухай хууль гэж өөрчлөн, тус хуулийн төслийг дагалдуулан Иргэний болон захиргааны хэргийн шүүхийн шийдвэр гүйцэтгэх тухай болон Эрүүгийн болон зөрчлийн хэргийн шүүхийн шийдвэр гүйцэтгэх тухай анхдагч хуулийн төслийг дагалдуулан боловсруулахаар заажээ.[footnoteRef:4]   [4:  ХЗДХСайдын баталсан Шүүхийн шийдвэр гүйцэтгэх тухай хуулийн шинэчилсэн найруулгын төслийн үзэл баримтлал KM_284e-20250417195447] 

Энэхүү зардлын тооцооны тайланд ИБЗХШШГтХТ-ийн анхаарал татах зохицуулалтуудыг сонгож, зардлын тооцоо гаргалаа. 
Түүнчлэн зардлын тооцоонд иргэн, хуулийн этгээд, төрийн байгууллагын зайлшгүй гаргах зардлыг тооцох тул эдгээр субьектын сонголтоос, эсхүл шийдвэр, үйлдлээс хамаараад зардал гарахгүй байх боломжтой үүрэг, хариуцлагад зардлын тооцоо хийх шаардлагагүй гэж тооцсон гэдгийг дурдъя. Тухайлбал, гомдол гаргах тохиолдолд төлөх хураамж, төлбөр төлөгч шийдвэрийг хугацаанд нь сайн дураараа гүйцэтгээгүй тохиолдолд төлөх алданги, торгууль, хугацаа хэтрүүлсний хүү зэрэг зохицуулалтыг хуулийн төсөлд нэмж тусгасан хэдий ч эдгээр нь зайлшгүй гарах шаардлагатай зардал биш юм. 
Харин дээрх хуулийн төслүүдэд шүүхийн шийдвэр гүйцэтгэлийн ажиллагааны үр нөлөөг сайжруулах, шүүхийн шийдвэр заавал биелэгддэг байдлыг хангах, шийдвэр гүйцэтгэгчийн ажлын бүтээмжийг нэмэгдүүлэх зорилгоор цахимжуулалт, шинэчлэн зохион байгуулалт, ажил үүргийн хуваарилалт, нэмэлт орон тоо, урамшууллын асуудлууд туссанд зардлын тооцоо хийсэн бөгөөд эдгээр нь голчлон төрийн байгууллагад үүсэх худалдан авалтын болон хүний нөөцийн зардлууд байгааг дурдах нь зүйтэй байна.

Түүнчлэн, зардлын тооцоог хийхэд нийтэд ил болгосон мэдээлэл болон холбогдох байгууллагаас авсан албан ёсны тоон мэдээллийг ашигласан хэдий ч зардлын тооцоонд ашигласан мөнгөн дүн, үнэ нь зөвхөн гарах зардалд баримжаа өгөх зорилготой тул хууль батлагдсаны дараа хуулийг хэрэгжүүлэхэд бодитоор гарах зардлаас ялгаатай байх боломжтой гэдгийг анхаарна уу.

Хуулийн төслөөс сонгон зардал тооцох зохицуулалт буюу үнэлгээний хүрээний тухайд Аргачлалын дагуу иргэн, хуулийн этгээдэд шинээр үүссэн үүрэг, харилцаанаас үүсэх зардал, ачааллыг тооцох буюу өмнө байсан харилцааг зохицуулсан зохицуулалтад өөрчлөлт ороогүй бол зардал, ачааллыг тооцдоггүй. Төрийн байгууллагын хувьд өмнө нь хэрэгжүүлж байсан чиг үүрэгт өөрчлөлт ороогүй бол мөн зардал тооцохгүй бөгөөд хуулийн төсөлд хамаарах үндсэн хэрэгжүүлэгч агентлагт үүсэх ачаалал болон улсын төсөвт их хэмжээгээр үүсгэх зардлыг голчлон тооцох зарчмыг баримталдаг. 
Тус хуулийн төслийн хувьд шийдвэр гүйцэтгэгчид олгох урамшууллын зохицуулалтыг сэргээж байгаатай холбоотойгоор төлбөр төлөгч, иргэн, хуулийн этгээдэд нэмэлт зардал үүсэх магадлалтай. Мөн шийдвэр гүйцэтгэх ажиллагаатай холбогдуулан гаргасан шуурхай гомдол шийдвэрлэх шүүгч, албадлагын арга хэмжээ хэрэглэх ажилтан зэрэг тусгайлсан чиг үүрэг нэмэгдсэн байх тул энэ хүрээнд төрийн байгууллагад хүний нөөцийн зардал үүсэхээс гадна нэг удаагийн шинжтэй  цахим хуудас, цахим систем зэрэг худалдан авалтын зардал үүсгэхээр байна. Түүнчлэн төлбөрийн чадваргүй төлбөр төлөгчийн төлбөл зохих хүүхдийн тэтгэмжийг Засгийн газрын тусгай сангаас гаргах зохицуулалт нь улсын төсөвт нэмэлт зардал бий болгоно.

Иймд ИБЗХШШГтХТ-өөс доорх зүйл, хэсэг, заалт дахь зохицуулалтыг сонгон авч зардал, ачааллыг тооцов. Үүнд:

Нэг.Иргэн, хуулийн этгээдэд шинээр үүсэх зардал, ачаалал

Хуулийн төсөлд өмнө нь байгаагүй цоо шинэ зохицуулалт үүсгэсэн буюу иргэн, хуулийн этгээдэд хамаарах үүрэг бий болгосон зохицуулалт тусгагдсан бол түүнээс үүсэх зардлыг тооцдог. Хуулийн төсөлд ийм шинжтэй зохицуулалт нь ИБЗХШШГтХТ-ийн 128.2-т заасан шүүхийн шийдвэр гүйцэтгэх ажиллагааны дүнд хангагдсан гүйцэтгэсэн баримт бичгийн шаардлагаас шүүхийн шийдвэр гүйцэтгэх байгууллага урамшуулал суутгахаар заасан нь төлбөр авагч иргэн, хуулийн этгээдэд үүсэх зардал болж байгаа тул үүнд зардлын тооцоо хийнэ.

Хоёр.Төрийн байгууллагад шинээр үүсэх зардал, ачаалал

Төрийн байгууллагад үүсэх зардал, ачааллын хувьд шүүхийн шийдвэр гүйцэтгэх байгууллагад хийгдэх тогтолцооны шинэчлэл, цахимжуулалт, алба хаагчдын цалин, урамшуулал, нийгмийн баталгаатай холбоотойгоор шүүхийн шийдвэр гүйцэтгэх байгууллага болон улсын төсөвт үүсэх зардал, ачааллыг тооцно.

· Иргэний шийдвэр гүйцэтгэх ажиллагаа явуулах нэгдсэн цахим систем хийлгэх (ИБЗХШШГтХТ-ийн 4.1.2);
· Шийдвэр гүйцэтгэлийн шүүгчийн ажлын байр шинээр бий болгох (ИБЗХШШГтХТ-ийн 8.1);
· Иргэний болон захиргааны шийдвэр гүйцэтгэх байгууллагын албан ёсны цахим хуудас хийлгэх (ИБЗХШШГтХТ-ийн 10.4);
· Төлбөрийн чадваргүй төлбөр төлөгчийн төлбөл зохих хүүхдийн тэтгэмжийг Засгийн газрын тусгай сангаас гаргуулах (ИБЗХШШГтХТ-ийн 100.1);
· Иргэний шийдвэр гүйцэтгэх ажиллагаан дахь албадлага хэрэглэх ажилтан ажиллуулах (ИБЗХШШГтХТ-ийн 48, 49 дүгээр зүйл).

Энэ хэсэгт хуулийн төсөлд шинээр тусгагдсан зохицуулалт хэрэгжихэд иргэн, хуулийн этгээдэд үүсэх мөнгөн зардлаас гадна зарцуулах хугацаа буюу ачааллыг тооцно. Ингэхдээ Аргачлалын дагуу хуулийн төсөл нь шинээр үүрэг, ачаалал бий болгосон зохицуулалтад л зардал тооцдог. 

Тус хуулийн төсөлд өмнө нь байгаагүй шинэ зохицуулалт үүсгэсэн нь 2017 оны хуулиар халсан шийдвэр гүйцэтгэгч шийдвэр гүйцэтгэх ажиллагааны үр дүнд хангуулсан авлагын тодорхой хувийг урамшуулал болгон авдаг тогтолцоог буцаан сэргээсэн зохицуулалт болно. ИБЗХШШГтХТ-д гүйцэтгэх баримт бичгийн шаардлагаар хангуулсан үнийн дүнгээс хамааран интервалтайгаар урамшуулал суутган авахаар заасан байна. Ийнхүү суутган авах урамшуулал нь төлбөр авагч иргэн, хуулийн этгээдэд үүсэх зардал болно.
[bookmark: _heading=h.1lp12dakzbno]
[bookmark: _Toc197827493]Зохицуулалт 1. Гүйцэтгэх баримт бичгийн шаардлагаас урамшуулал суутгахтай холбоотой төлбөр авагчид үүсэх зардал

 ИБЗХШШГтХ-ийн 128.2 дахь хэсэг

	№
	Гүйцэтгэх баримт бичигт
заасан төлбөрийн шаардлага
	Урамшуулал суутгах хувь

	1.
	0- 50.000.000 төгрөг
	10 хувь

	2.
	50.000.001 -100.000.000 төгрөг
	8 хувь

	3.
	100.000.001-500.000.000 төгрөг
	6 хувь

	4.
	500.000.001-1.000.000.000
	4 хувь

	5.
	1.000.000.001-10.000.000.000
	3 хувь



	Хуулийн төсөлд урамшууллыг төлөхийн тулд төлбөр авагч иргэн, хуулийн этгээд ямарваа үйлдэл хийх шаардлагагүй /тухайлбал, банк орох, гүйлгээ хийх зэрэг шаардлагагүй/ буюу шүүхийн шийдвэр гүйцэтгэх байгууллага ажиллагааныхаа дүнд гүйцэтгэгдсэн үнийн дүнгээс суутгал хийж олгох байдлаар зохицуулсан тул энэ тохиолдолд иргэн хуулийн этгээдэд гарах материаллаг зардлыг л тооцоход хангалттай байна.
ИБЗХШШГтХТ-ийн 128 дугаар зүйл дэх гүйцэтгэх баримт бичгийн шаардлагаас урамшуулал суутгах талаарх зохицуулалтын дагуу төлбөр авагчид гүйцэтгэх баримт бичгийн биелэлтийн дүнгээс хамааран тухай бүр ялгамжтай хэмжээний зардал гарахаар буюу материаллаг зардал нь тухайн тохиолдлоос хамааран янз бүр байна. 
Тухайлбал, төлбөр авагч иргэн, хуулийн этгээд төлбөр төлөгчөөс төлбөр гаргуулах гүйцэтгэх хуудастай бөгөөд уг гүйцэтгэх хуудас биелэгдвэл гүйцэтгэх хуудасны үнийн дүнгийн 50 сая хүртэлх төгрөг бол 10 хувиар, 50 саяас 100 сая хүртэлх төгрөгийн гүйцэтгэх хуудастай бол 8 хувиар, 100 саяас 500 сая хүртэлх төгрөгийн гүйцэтгэх хуудастай бол 6 хувиар, 500 саяас 1 тэрбум төгрөгийн гүйцэтгэх хуудастай бол 4 хувиар, 1 тэрбум төгрөгөөс дээш төгрөгийн гүйцэтгэх хуудастай бол 3 хувиар тооцсон урамшууллыг иргэний шийдвэр гүйцэтгэх албанд урамшуулал байдлаар төлөх юм. 
Жишээ нь, төлбөр авагч иргэн, хуулийн этгээд 10 сая төгрөг гаргуулсан бол үүний 10 хувь болох 1 сая төгрөг, 70 сая төгрөг гаргуулсан бол 8 хувиар буюу 5 сая 600 маянган төгрөг, 300 сая төгрөг гаргуулсан бол 6 хувиар буюу 18 сая төгрөг, 800 сая төгрөг гаргуулсан бол 4 хувиар буюу 32 сая төгрөг, 2 тэрбум төгрөг гаргуулсан бол 3 хувиар буюу 60 сая төгрөгийг төлөхөөр болно. 
Гэхдээ энэхүү урамшууллыг иргэн, хуулийн этгээдэд үүсэх тохиолдлыг урьдчилан мэдэх боломжгүй буюу төлбөр авагч шүүхийн шийдвэрийг албадан гүйцэтгүүлэхээр иргэний шийдвэр гүйцэтгэх албанд хандаж, ажиллагаа явагдаж, төлбөр гаргуулснаас суутгаж тооцох тул энэхүү судалгаагаар иргэн, хуулийн этгээдэд тодорхой хэмжээний зардал үүсэхийг нарийвчлан тооцох боломжгүй болно.
2024 онд нийт гүйцэтгэвэл зохих 3,486,268,468.9 /3 их наяд гаруй/ төгрөгийн 56920 гүйцэтгэх хуудаснаас 1,102,875,341.9 /1 их наяд гаруй/ төгрөгийн 30301 гүйцэтгэх хуудас биелэгдсэн буюу гүйцэтгэх хуудасны биелэлтийн хувь 53.2 хувь байх бөгөөд 2,383,137,592.0 төгрөгийн 26619 гүйцэтгэх хуудас биелэгдээгүй байна.[footnoteRef:5] [5:  Шүүхийн шийдвэр гүйүцэтгэх ерөнхий газрын мэдээлэл 2025. ] 


	Урамшууллын хувь
	Гүйцэтгэх хуудас ба мөнгөн дүн
	
Гүйцэтгэвэл зохих гүйцэтгэх хуудас
	
Гүйцэтгэсэн гүйцэтгэх хуудас

	
1.0 сая төг хүртэлх /10 хувь/
	Гүйцэтгэх хуудас
	20902

	14249


	
	Мөнгөн дүн
	1658340.9

	992,942.3


	1.0 - 5.0 сая төг хүртэлх /10 хувь/
	Гүйцэтгэх хуудас
	12547

	7681


	
	Мөнгөн дүн
	32190475.8

	19,579,970.8


	5.0 - 50.0 сая төг хүртэлх /10 хувь/
	Гүйцэтгэх хуудас
	18955

	7139

	
	Мөнгөн дүн
	279925590.3
	106,857,654.1


	50.0 - 100.0 сая төг хүртэлх
/8 хувь/
	Гүйцэтгэх хуудас
	2039

	620


	
	Мөнгөн дүн
	134800190.8
	45,996,769.3

	100.0 - 250.0 сая төг хүртэлх
/6 хувь/
	Гүйцэтгэх хуудас
	1369
	354


	
	Мөнгөн дүн
	654460346.5

	516,932,560.5


	250.0 - 500.0 сая төг хүртэлх
/6 хувь/
	Гүйцэтгэх хуудас
	525

	128


	
	Мөнгөн дүн
	169357699.7

	46,919,110.7


	500.0 саяас - 1.0 тэрбум төг хүртэлх /4 хувь/
	Гүйцэтгэх хуудас
	265

	68


	
	Мөнгөн дүн
	170015064.8

	46,348,793.3


	1.0 тэрбум төг ба түүнээс  дээш
/3 хувь/
	Гүйцэтгэх хуудас
	318

	62


	
	Мөнгөн дүн
	2043605189.3

	319,247,543.3


	
Нийт
	Гүйцэтгэх хуудас
	56920

	30301


	
	Мөнгөн дүн
	3,486,012,933.9

	1,102,875,344.4




	Эх сурвалж: ШШГЕГ-аас ирүүлсэн мэдээлэл 
/2024 оны иргэний шүүхийн шийдвэр гүйцэтгэлийн тоо мэдээ/

	Хэдийгээр хуулийн төслөөр иргэн, хуулийн этгээдэд гүйцэтгүүлсэн гүйцэтгэх баримт бичгийн үнийн дүнгээс хамаарч, урамшуулал төлөх зардал гарах боловч энэ нь иргэний шийдвэр гүйцэтгэгчийн ажлын үр дүн нэмэгдэх, иргэний хэргийн шүүхийн шийдвэр гүйцэтгэх ажиллагааны биелэлт өсөх, үр дүнтэй болоход чухал түлхэц болно.
Нөгөөтэйгүүр, ШШБТШГЭЗБтХТ-д эрүү, зөрчлийн шийдвэр гүйцэтгэгч нар цэргийн цолтой байж, төрөөс нийгмийн баталгаагаар хангагдахааар заасан бол иргэний шийдвэр гүйцэтгэгч цэргийн цолгүй болж, төрөөс нийгмийн баталгаагаар хангагдахгүй зөвхөн цалин хөлс, урамшуулал л авах юм.
Ингэснээр нийт 304 шийдвэр гүйцэтгэгчид дараах цолны нэмэгдэл /ЦН/, хоригдолтой ажилласны нэмэгдэл /ХАН/, онцгой нөхцөлийн нэмэгдэл /ОНН/ зэрэг нэмэгдлийг авахгүй болно.
Жишээлбэл, НШШГГ-т нийт 223 алба хаагчийн сарын цалингийн мэдээллийг үзэхэд, 93,231, 218 төгрөгийг зөвхөн цолны нэмэгдэлд сар бүр, үүнийг 12 сараар үржүүлбэл жилийн 1,118,774,616 төгрөгийг зөвхөн цолны нэмэгдэлд өгсөн байна. 
Мөн дээрх мэдээллээс үзэхэд, ХАН-д 223 алба хаагчид 34,606,940 төгрөгийг, жилд 415,283280 төгрөгийг ХАН-д өгч байна. 
Түүнчлэн ОНН-д сард 223 ажилтанд 86,617,652 төгрөг, жилд 1,039,411,824 төгрөгийг ОНН-д 223 алба хаагчид өгчээ. 
Эдгээрээс нэг ажилтны дундаж ЦН 418,000 төгрөг, ОНН 388,400 төгрөг, ХАН 155,000 төгрөг болохоор байна. 
Монгол Улсын хэмжээнд 304 иргэний шийдвэр гүйцэтгэгч байх тул ЦН жилд 1,5 тэрбум төгрөг, ОНН 1,4 тэрбум төгрөг, ХАН 565 сая төгрөг нийт 3,5 тэрбум төгрөгийг урамшуулал бий болсноор хэмнэнэ. 
Үүний цаана мөн шийдвэр гүйцэтгэгч Цэргийн албаны тухай хуулиар эрт тэтгэвэрт гарснаар төрд ихээхэн хэмжээний зардал тогтмол гардаг, түүнчлэн нийгмийн баталгааг төрөөс хангадаг бөгөөд энэхүү 304 иргэний шийдвэр гүйцэтгэгчийг цэргийн алба хаагч биш болгосноор төрд их хэмжээний зардлын хэмнэлт үүснэ гэж дүгнэж байна.  

[bookmark: _Toc197827494]Хоёр. Төрийн байгууллагад үүсэх зардал, ачаалал
Энэ хэсэгт хуулийн төслийн төрийн захиргааны байгууллагад үүрэг оногдуулсан зохицуулалтууд нь тухайн байгууллагад буюу төрд хэдий хэр ачаалал, зардал үүсгэх магадлалтайг баримжаалан тооцно. Төрийн байгууллагад үүсэх ачаалал, зардлын хэмжээг урьдчилан тооцох нь тухайн зохицуулалтыг хэрэгжүүлэх төсөв, санхүүжилтийн хэмжээ, хэрэгцээ, шаардлагыг тогтоох, мөн хэрэгжих боломжийг тодорхойлоход ач холбогдолтой. 
Хуулийн төслүүдийг хэрэгжүүлэхтэй холбоотойгоор төрийн байгууллагуудад шинээр үүсэх зардал нь байгууллагын тогтолцооны шинэчлэл хийхтэй холбоотой хүний нөөцийн зардал, алба хаагчдын нийгмийн баталгааг сайжруулахад гарах зардал, алба хаагчдын ажлын ачааллыг тохируулж, үр дүнг дээшлүүлэхтэй холбоотой шинээр ажлын байр бий болгох хүний нөөцийн зардал, цахимжуулалттай холбоотой ажил худалдан авалтын зардал, Засгийн газрын тусгай санд шинэ зарлага нэмж байгаатай холбоотой зардлууд байна. 
Энэхүү үнэлгээнд тусгасан төрийн байгууллагад үүсэх зардлуудын зарим нь ажиллах орчин, хүний нөөц, хүүхдийн тэтгэлгийн зардлыг нөхөхтэй холбоотой байнга гарах үргэлжилсэн зардал бол зарим нь цахим хуудас, цахим системийн худалдан авалт хийгдсэнээр биелэх нэг удаагийн зардал байгааг онцолъё. 


Төрийн байгууллага буюу улсын төсөвт үүсэх зардлыг дараах үе шатаар тооцно. Үүнд: 

                                                                                           Хувилбарыг           
                                                                 Зардлыг             нягталж,             
                                                                 нэгтгэн               хялбарчлах
                                           Гарах             тооцож              боломжийг 
                Хүний                зардлыг           гаргах               эрэлхийлэх                                                         
 Чиг үүргийг      нөөцийг              тооцох
   тогтоох        тодорхойлох                



[bookmark: _Toc197827495]ИБЗХШШГтХТ-ийн зохицуулалтуудад хийх зардлын тооцоо
Зохицуулалт 2. Иргэний шийдвэр гүйцэтгэх ажиллагаа явуулах нэгдсэн цахим систем хийлгэхэд шүүхийн шийдвэр гүйцэтгэх байгууллагад үүсэх зардал

	ИБЗХШШГтХТ-ийн 4.1.2
	4.1.Энэ хуульд хэрэглэсэн дараах нэр томьёог доор дурдсан утгаар ойлгоно:


	
	           4.1.2.“цахим систем“ гэж иргэний шийдвэр гүйцэтгэх ажиллагаа явуулах нэгдсэн цахим системийг;

	
ИБЗХШШГтХТ-ийн 45.5
	
45.5.Энэ хуулийн 4.1.2-т заасан цахим системд иргэний шийдвэр гүйцэтгэх ажиллагаанд мэдээлэл нийлүүлэх шаардлагатай төрийн байгууллага мэдээлэл нийлүүлэх үүрэгтэй.




Иргэний шүүхийн шийдвэр гүйцэтгэгчдийн хэрэглэдэг дотоод сүлжээ байдаг хэдий ч гар ажиллагаа их шаарддаг тул төдийлөн алба хаагчдын цагийг хэмнэж чадахгүй, бүтээмж хангалтгүй байдаг нь ярилцлагын явцад анзаарагдсаныг доорх зургаар харуулав.

Зураг. Иргэний шүүхийн шийдвэр гүйцэтгэх байгууллагын алба хаагчдын ажиллах орчин, архивлах зорилгоор цаасан хувийн хэрэг бүрдүүлж байгаа нь

Шийдвэр гүйцэтгэгч эд хөрөнгийг битүүмжлэх, хураах, албадан чөлөөлөх тухай тогтоол үйлдэх бүрийд заавал хамтад нь гараар тэмдэглэл бичдэг бөгөөд архивын цахим хувь бүрдүүлэхийн тулд тухайн гараар бичсэн тэмдэглэлээ сканнердаж оруулах, мөн бусад төрийн байгууллагууд руу явуулсан албан бичгийг сканнердаж оруулах зэргээр нэг ажлыг хоёр хийж, ийм захиргааны ажилдаа цаг их зарцуулдаг байна. Үүнийг илүү дэвшилтэт, хэрэглэгчдийнхээ хэрэгцээнд нийцсэн цахим системтэй болгох байдлаар шийдвэрлэх боломжтой бөгөөд ингэснээр иргэний шийдвэр гүйцэтгэгчид захиргааны ажилдаа зарцуулах цаг нь хэмнэгдэж, төлбөр төлөгчтэй ажиллах цаг, анхаарал нь ихсэх давуу талтай байхаар байна.
Иймд хуулийн төслийн тус зохицуулалтын хэрэгжилтийг хангахын тулд энд заасан иргэний шийдвэр гүйцэтгэх ажиллагаа явуулах нэгдсэн цахим системийг шинээр худалдан авч, хөгжүүлэх шаардлагатай болохоор байна. 
Аргачлалд төрийн байгууллагын зардлыг тооцохдоо дараах томьёог хэрэглэсэн байна. Үүнд:
 
	Нийт зардал=(хүний нөөцийн зардал+материаллаг зардал+бусад зардал)
                                                 ×хүний нөөцийн хэрэгцээ


 
Хүний нөөцийн хэрэгцээг тооцоолохдоо тухайн ажлыг гүйцэтгэх тохиолдлын тоог тогтоох боломжтой эсэхээс шалтгаалан тооцох хоёр арга байдаг. Энэ тохиолдолд шүүхийн шийдвэр гүйцэтгэх ажилтан энэ цахим системийг хэдэн удаагийн давтамжтайгаар ашиглахыг тодорхойлох боломжгүй тул тухайн үүргийг гүйцэтгэхэд нэмэлтээр хэдэн ажилтан хэрэг болохыг баримжаалж тоог гаргахаар байна.
Дээр дурдсанчлан, цахим системийг шинэчилж шийдвэр гүйцэтгэгчийн хэрэгцээ, шаардлагад нийцүүлснээр тэдний одоо хийдэг ажил үүргийн давхцал арилж, цаг, хөдөлмөр хэмнэгдэх тул тэдний ажлын цаг илүү үр бүтээмжтэй болно. Иймд, энэ чиг үүрэгт зориулж шинээр хүний нөөц нэмэх шаардлагагүй гэж баримжаалж болохоор байна.
Ийм тохиолдолд нийт дундаж зардал нь хүний нөөцийн зардал байхгүй тул материаллаг зардал, бусад зардлын нийлбэр байхаар байна. Төрийн байгууллагын албан ёсны цахим хуудас захиалгаар хийлгэхээс өөрөөр зардал гарахааргүй харагдаж байна. Иймд материаллаг зардлын хэмжээг ойрын хугацаанд байгууллагын цахим хуудас хийсэн тендер шалгаруулалт дахь үнийн саналаар дүйцүүлэн тооцож, бусад зардал гарахгүй гэж үзлээ. 
Тус байгууллагад хэрэгтэй цахим систем нь гүйцэтгэх үйлдэл (модуль), хүчин чадал, комплекс байдал зэрэг олон хүчин зүйлээс хамаараад үнэ нь харилцан адилгүй байх нь тодорхой юм. Зардлыг баримжаалах үүднээс төрийн байгууллага цахим систем худалдан авахад ямар зардал гарах магадлалтайг 2024-2025 онд тендер шалгаруулалт явуулсан зарлалуудаас хайж үзлээ. Төрийн худалдан авах ажиллагааны цахим системд нээлттэй харуулж байгаагаар 2024-2025 онд Монгол Улсын Хөгжлийн банк болон Улсын дээд шүүх цахим систем худалдан авахаар тус тус зарласан байгаа ч худалдан авалтад зориулан төсөвлөсөн нийт өртөг нь хол зөрүүтэй буюу 25 сая-326 сая төгрөг буюу хэтэрхий ялгаатай байгаа учир эдгээр үнийг шууд харьцуулах, эсхүл дундажлах нь бодит байдалд нийцэхгүй байх магадлалтай юм. 

	Байгууллагын нэр, тендер шалгаруулалтын дугаар
	Худалдан авалтад зориулан нийт төсөвлөсөн дүн
	Гэрээ байгуулсан дүн

	Монгол Улсын Дээд Шүүхийн дотоод нэгдсэн систем УДШ/20250101001[footnoteRef:6] [6:  Төрийн худалдан авах ажиллагааны цахим систем. Улсын дээд шүүхийн цахим систем /Улаанбаатар, Чингэлтэй дүүрэг/] 

	326,000,000 төгрөг
	322,000,000 төгрөг
(нэг оролцогчтой тендер шалгаруулалтад ирүүлсэн үнийн санал)

	Түрээсийн орон сууцны цахим систем ТОСКТӨХХК/20250102117[footnoteRef:7] [7:  Төрийн худалдан авах ажиллагааны цахим систем. Түрээсийн орон сууцны цахим систем] 

	120,000,000 төгрөг
	-- 
(тендер шалгаруулалт амжилтгүй болсон)

	Боловсролын зээлийн сангийн сонгон шалгаруулалтын цахим систем БЯ/20250201001[footnoteRef:8]  [8:  Төрийн худалдан авах ажиллагааны цахим систем. Боловсролын зээлийн сангийн цахим сисем] 

	100,000,000 төгрөг
	95,900,000 төгрөг

	Монгол Улсын Хөгжлийн банкны цахим албан хэрэг хөтлөлтийн систем МУХБ/20240403014[footnoteRef:9] [9:  Төрийн худалдан авах ажиллагааны цахим систем. Хөгжлийн банкны цахим систем] 

	25,302,000 төгрөг
	24,992,000 төгрөг



Эдгээр захиалгуудын ажлын даалгаврыг судалж үзэхэд Монгол Улсын дээд шүүхийн дотоод нэгдсэн систем нь хуулийн төсөлд заасан иргэний шийдвэр гүйцэтгэлийн нэгдсэн системтэй илүү ойролцоо үйлдэлтэй гэж харагдаж байна. Иймд тус нэгдсэн системийг худалдан авахад тендер шалгаруулалтад тендер ирүүлсэн дүнгээр нь буюу 322,000,000 төгрөгөөр хуулийн төсөлд заасны дагуу хийгдэх шаардлагатай болох нэгдсэн цахим систем хийлгэх өртгийг дүйцүүлэн баримжаалж тооцлоо.

	Иргэний шийдвэр гүйцэтгэх ажиллагаа явуулах нэгдсэн цахим системийг шинээр хийлгэх зардал = 322,000,000 төгрөг


	Энэхүү системийг шинээр хийлгэх зардлыг нэг л удаа гаргах тул энэ нь байнга, үргэлжлэн гарах зардал биш гэдгийг дурдъя.
Аргачлалд энэ зохицуулалтыг хэрэгжүүлэхтэй холбоотойгоор гарах төсвийн зардлыг багасгах, эдийн засагт дарамж багатай өөр хувилбар байгаа эсэхийг шалгахыг зөвлөсөн байдаг. Энэхүү иргэний шийдвэр гүйцэтгэлийн албанд шинээр цахим хуудас хийлгэх зохицуулалт нь нэг удаа 322,000,000 төгрөг шаардах магадлалтайг харуулж байна. Гэхдээ энэ зардал нь нэг удаа гарах зардал төдийгүй, шийдвэр гүйцэтгэгчдийн ажлыг хөнгөвчлөх, ажлын бүтээмжийг нэмэгдүүлэх давуу талтай тул энэ зохицуулалтыг хэвээр үлдээж, шийдвэр гүйцэтгэгчдийн ажилд дэмжлэг үзүүлэх нь зүйтэй гэж үзэж байна.
[bookmark: _Toc197827497]Зохицуулалт 3. Шийдвэр гүйцэтгэлийн шүүгчийн ажлын байр шинээр бий болгоход шүүхэд үүсэх зардал

	ИБЗХШШГтХТ-ийн 8.1
	8 дугаар зүйл.Шийдвэр гүйцэтгэлийн шүүгч 

8.1.Шийдвэр гүйцэтгэлийн шүүгч нь иргэний хэргийн анхан шатны шүүхэд ажиллана. 

     8.2.Шийдвэр гүйцэтгэлийн шүүгч нь иргэний шийдвэр гүйцэтгэх ажиллагааны талуудаас иргэний шийдвэр гүйцэтгэх ажиллагааны талаар гаргасан энэ хуулийн Хоёрдугаар бүлэгт заасан шуурхай гомдлыг энэ хуульд заасан үндэслэл, журмын дагуу шийдвэрлэнэ.




Хуулиар хүлээсэн чиг үүргийг хэрэгжүүлэхэд шаардлагатай хүний нөөцийг тодорхойлох:
Чиг үүргийг хэрэгжүүлэхэд шаардлагатай хүний нөөцийг тогтооход дараах алхмыг гүйцэтгэнэ. Тухайн ажил үйлчилгээг хэрэгжүүлэхэд зарцуулах хугацаа болон жилд хэдэн удаа уг ажлыг гүйцэтгэх тоо /цаашид “тохиолдлын тоо” гэх/, шаардагдах нийт ажлын цаг гэсэн 3 үзүүлэлтийг тооцож гаргана.
 Шүүхэд үүсэх зардал, ачааллыг Аргачлалын дагуу стандарт үйл ажиллагааг тодорхойлон, улмаар зарцуулах хугацааг нь гаргаж зардлын тооцоо хийх шаардлагатай.
Зарцуулах хугацааг Шүүгчийн ажлын ачаалал тодорхойлох судалгааг [footnoteRef:10]ашиглан хугацааг гаргасан. Тус судалгаанд үндэслэн шүүхийн байгууллагын гүйцэтгэх үүрэг, стандарт үйл ажиллагааг алхам тус бүрээр нарийвчлан тодорхойлж, түүнд зарцуулах нийт хугацааг дараах байдлаар гаргав. Үүнд: [10:  Шүүхийн ерөнхий зөвлөл, Шүүгчийн ажлын ачаалал тодорхойлох судалгаа. Шүүгчийн ажлын ачаалал тодорхойлох үзүүлэлт /Иргэний хэргийн анхан шатны шүүх/, хуудас 25] 

 
	д/д
	Үйл ажиллагаа буюу үүрэг
 
	Зарцуулах хугацаа /минут/

	1.
	гомдолтой танилцах, хэрэг үүсгэх эсэх асуудлыг шийдвэрлэх
	10

	2.
	Шүүхээс гаргах эрх зүйн акт боловсруулах, хянах, албажуулах
	10

	3.
	нотлох баримт, иргэний шийдвэр гүйцэтгэх ажиллагааны тэмдэглэл, бусад баримттай танилцах, хянах
	60

	4.
	Шүүхийн шийдвэр боловсруулах, хянах, албажуулах
	60

	Нийт
	140


 
Тодруулга: Хуулийн төслийн 17 дугаар зүйлийн 17.1-д “Шийдвэр гүйцэтгэлийн шүүгч шуурхай гомдлыг ажлын 5 өдрийн дотор аман хуралдаан хийлгүйгээр, зөвхөн гомдол гаргагчаас ирүүлсэн энэ хуулийн 14.3-т заасан нотлох баримт, иргэний шийдвэр гүйцэтгэх ажиллагааны тэмдэглэл, бусад баримтад үндэслэн хянаж, бичгээр шийдвэрийг гаргана.” гэж заасныг харгалзан шүүх хуралдаанд бэлтгэх, хуралдаан хойшлуулах зэрэг үйл ажиллаагааг тооцоогүй болно.
 
Тохиолдлын тоог Иргэний хэрэг шүүхэд хянан шийдвэрлэх тухай хуулийн 74 дүгээр зүйлд заасан хялбаршуулсан журмаар хянан шийдвэрлэсэн хэргээс[footnoteRef:11] Шүүхийн шийдвэр гүйцэтгэх тухай хуулиар 2024 онд 472 хэргийг шийдвэрлэсэн тоон мэдээлэл болон 2024 онд шүүхийн шийдвэр гүйцэтгэх ажиллагааны талаар ахлах шийдвэр гүйцэтгэгчид гаргасан нийт гомдлын үндэслэлтэй гэх 733 гомдлыг дундажлан 623 гомдол гэж тооцов. [11:  Монгол Улсын шүүхийн 2024 оны бүтэн жилийн шүүн таслах ажиллагааны нэгдсэн дүн мэдээ
] 

 
Тодруулбал, Хүчин төгөлдөр үйлчилж буй Шүүхийн шийдвэр гүйцэтгэх тухай хуульд гомдол гаргах ажиллагааг 44 дүгээр зүйлийн зүйлийн 44.3-т “Иргэний шийдвэр гүйцэтгэх ажиллагааны талууд шийдвэр гүйцэтгэгчийн явуулсан арга хэмжээ, түүний гаргасан шийдвэрийг зөвшөөрөөгүй тохиолдолд тухайн арга хэмжээг гүйцэтгэсэн өдрөөс хойш, энэ тухай мэдээгүй бол олж мэдсэн өдрөөс хойш 7 хоногийн дотор ахлах шийдвэр гүйцэтгэгчид гомдол гаргаж болно.” мөн зүйлийн 44.4-т “Ахлах шийдвэр гүйцэтгэгч гомдлыг 14 хоногийн дотор шийдвэрлэж, тогтоол гаргана. Тогтоолыг зөвшөөрөөгүй тохиолдолд хүлээн авснаас хойш 7 хоногийн дотор ерөнхий шийдвэр гүйцэтгэгчид, ерөнхий шийдвэр гүйцэтгэгчийн шийдвэрийг хүлээн авснаас хойш 14 хоногийн дотор шүүхэд гомдол гаргаж болно.” гэж заасан бол харин хуулийн төсөлд ахлах болон ерөнхий шийдвэр гүйцэтгэгчид гомдол гаргах процесс байхгүй бөгөөд ажиллагаанд гомдол гаргах тохиолдолд зөвхөн шүүхэд гаргахаар тусгасан байна.
 
	Хуулийн төсөлд тусгагдсан гүйцэтгэх үүрэг буюу ажил үйлчилгээ
	Зарцуулах хугацаа
	Тохиолдлын тоо
	Хүний нөөцийн хэрэгцээ /минутаар/

	
	минутаар
	
	

	8.2.Шийдвэр гүйцэтгэлийн шүүгч нь иргэний шийдвэр гүйцэтгэх ажиллагааны талуудаас иргэний шийдвэр гүйцэтгэх ажиллагааны талаар гаргасан энэ хуулийн Хоёрдугаар бүлэгт заасан шуурхай гомдлыг энэ хуульд заасан үндэслэл, журмын дагуу шийдвэрлэнэ.
	140
	623
	87,220


Улмаар нэг албан хаагч жилд 200 ажлын өдөр ажилладаг гэж үзвэл жилд 1600 цаг буюу 96000 минут ажиллах бөгөөд нийт шаардлагатай цагийг шаардлагатай орон тоонд шилжүүлэн шүүхийн байгууллагын хувьд авч үзвэл дараах тооцоо гарч байна.
87,220 минут : 96,000 минут = 0.9 буюу 1 шүүгч шаардлагатай.
Хуулийн төсөл батлагдсанаар шүүхэд 1 орон тоо /шүүгч/-ны ачаалал үүсэхээр байхаас гадна Шүүхийн тухай хуулийн 89 дүгээр зүйлийн 89.1-д “Шүүгч туслахтай байх бөгөөд шүүгчийн туслах эрх зүйч мэргэжилтэй байна.” гэж заасны дагуу шүүгчийн орон тоотой адил тооны шүүгчийн туслахын орон тоо нэмэгдэхээр байна.
Харин дээр дурдсанчлан хуулийн төслийн 17 дугаар зүйлийн 17.1-д шуурхай гомдлыг хуралдаан хийлгүйгээр шийдвэрлэхээр тусгасан тул Шүүхийн тухай хуулийн 90 дүгээр зүйлийн 90.2-т заасан   шүүх хуралдааны техник, зохион байгуулалтын бэлтгэлийг хангах, шүүх хуралдааны тэмдэглэл хөтлөх, шүүх хуралдааныг дууны, дуу-дүрсний бичлэгээр баталгаажуулах зэрэг шүүх хуралдааны нарийн бичгийн даргын чиг үүргийг хэрэгжүүлэх шаардлагагүй тус орон тоо нэмэгдэхгүй гэж үзлээ.
 
Нийт гарах хүний нөөцийн зардлын тооцоо, холбогдох нэмэлт зардал 
Хүний нөөцийн дундаж зардал, материаллаг дундаж зардал болон холбогдох бусад зардлыг нэмснээр нийт зардал гарна.
“Материаллаг зардал” гэж тухайн ажлын байртай холбогдон гарах нийтлэг зардлыг хэлнэ. Үүнд, ажлын байр, (түрээсэлдэг бол түрээсийн төлбөр, төрийн эзэмшлийн эд хөрөнгө бол элэгдэл хорогдлын зардал), цахилгаан дулаан, бичиг хэргийн зардал, техник, тоног төхөөрөмжийн зардал, урсгал зардал, хөрөнгө оруулалтын зардал гэх мэт орно.
Засгийн газрын 59 дүгээр тогтоолоор батлагдсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын хавсралтыг үндэслэж, нэмэгдсэн ажлын байранд оногдох тоног төхөөрөмж, бичиг хэргийн зардал зэрэг материаллаг зардлыг ерөнхийлөн тооцлоо. 
Нэг албан хаагчид оногдох материаллаг зардал
	Зардлын төрөл
	Зардлын нэр
	Зардал /төгрөгөөр/

	 
Урсгал зардал
 
	Бичиг хэргийн зардал
	121,285

	
	Шуудан холбоо
	167,881

	
	Компьютер, тоног төхөөрөмж
	3,351,757

	
	Тавилга, эд хогшил
	200,000

	Нэг албан хаагчид оногдох
	3,840,923


Өмнөх хэсэгт шүүхэд 1 шүүгч, 1 шүүгчийн туслахын орон тоо шаардлагатай гэж тооцсон. Иймд нийт 2 орон тоотой холбогдох хүний нөөцийн зардлыг тухайн байгууллагын цалингийн зэрэглэл тус бүрээр тооцох шаардлагатай болж байна.
Цалингийн хэмжээний тухайд шаардлагатай орон тоо тус бүрээр цалингийн хэмжээг тогтоов. Ингэхдээ шинээр бий болох орон тоо болохыг харгалзан төрийн алба хаасан хугацааны нэмэгдэл болон төрийн захиргааны албан хаагчийн зэрэг дэвийн нэмэгдлийг тооцоогүй болно. Үүнд:
 
	Албан тушаал
	Албан тушаалын зэрэглэл
	Сарын цалингийн
хэмжээ /мян төг/

	Шүүгч
	Анхан шатны шүүгч ТТ
	7,056,000[footnoteRef:12] [12:  Шүүхийн ерөнхий зөвлөлийн 2024 оны “Шүүгчийн албан тушаалын цалин, нэмэгдлийн хэмжээг тогтоох тухай” 274 дүгээр тогтоолын 1-р хавсралт “Анхан шатны шүүхийн шүүгч 5,040,000”, 2 дугаар хавсралт “Шүүгчийн шүүн таслах ажлын онцгой нөхцөлийн нэмэгдэл 40 хувь”] 


	Шүүгчийн туслах
	Анхан шатны шүүхийн шүүгчийн туслах ТЗ-6
	1,706,750[footnoteRef:13] [13:  ЗГ-ын 2022 оны “УИХ-ын тогтоолыг хэрэгжүүлэх талаар авах арга хэмжээний тухай” 193 дугаар тогтоол] 




Ийнхүү шүүхэд 1 жилд нийт 121,597,596 /3,840,923*2+8,762,750*12/ төгрөгийн хүний нөөцийн зардал нэмэгдэх тооцоо гарч байх бөгөөд үүний 7,681,846 нь нэг удаагийн шинжтэй, бусад нь буюу 113,915,750 нь жил бүрийн хүний нөөцийн зардал байна.
Түүнчлэн хуулийн төслийн 8 дугаар зүйлийн 8.1-д “Шийдвэр гүйцэтгэлийн шүүгч нь иргэний хэргийн анхан шатны шүүхэд ажиллана.” гэж заасны дагуу анхан шатны шүүх бүрд шийдвэр гүйцэтгэлийн шүүгч ажиллахаар тусгасан хэдий ч хүчин төгөлдөр мөрдөгдөж буй хуулийн хүрээнд энэ төрлийн гомдлыг шийдвэрлэж байгаа, мөн анхан шатны шүүхийн шүүгчийн ажлын ачаалал сум дундын болон дүүргийн шүүхэд харилцан адилгүй байгааг харгалзах шаардлагатай. 
 Шигтгээ: Дүүргийн Иргэний хэргийн анхан шатны шүүх: 2024 онд Дүүргийн Иргэний хэргийн анхан шатны шүүхэд нийт 80 шүүгч ажилласан бөгөөд нэг шүүгчид дунджаар 654.2 хэрэг ногдож байна. Сонгинохайрхан дүүргийн Иргэний хэргийн анхан шатны шүүхийн нэг шүүгчид 740.7 хэрэг, Чингэлтэй дүүргийн Иргэний хэргийн анхан шатны шүүхийн нэг шүүгчид 727.4 хэрэг ногдож байгаа нь зохист ачааллаас 3.5 дахин их ачаалалтай байна. 
Харин Багахангай дүүргийн Иргэний хэргийн анхан шатны шүүхийн нэг шүүгчид 74 хэрэг байгаа нь зохист ачааллаас 2.8 дахин бага байна. Энэ нь өмнөх онтой харьцуулбал шүүгчийн тоо 1.6 шүүгчээр буурсан бол нэг шүүгчид ногдох хэргийн тоо 144.1 хэргээр өссөн дүнтэй гарсан байна
Сум дундын иргэний хэргийн анхан шатны шүүх: Тайлант хугацаанд сум дундын иргэний хэргийн анхан шатны шүүхэд 58.9 шүүгч ажилласан бол нэг шүүгчид дунджаар 320.3 хэрэг ногдож байна.

Зохицуулалт 4. Иргэний болон захиргааны шийдвэр гүйцэтгэх байгууллагын албан ёсны цахим хуудас хийлгэхэд шүүхийн шийдвэр гүйцэтгэх байгууллагад үүсэх зардал

	ИБЗХШШГтХТ-ийн 10.4
	10.4.Энэ хуулийн 10.2, 10.3-т заасны дагуу илгээсэн баримт бичгийг биечлэн хүлээж аваагүй бол тухайн мэдэгдэх хуудсыг иргэний шийдвэр гүйцэтгэх албаны цахим хуудсанд нэн даруй байршуулна. 

10.5.Энэ хуулийн 10.4-т заасны дагуу илгээсэн баримт бичгийг цахим хуудсанд нийтэлсэн өдрөөс хойш ажлын 3 өдрийн дараа уг мэдэгдэх хуудсыг хүлээн авагчид гардуулсанд тооцно.  




Хуулийн төслийн тус зохицуулалтын хэрэгжилтийг хангахын тулд иргэний шийдвэр гүйцэтгэх алба өөрийн цахим хуудастай байх шаардлагатай болохоор байна.  

Цахим хуудас хийлгэхэд шаардлагатай өртгийг баримжаалах үүднээс төрийн байгууллага цахим хуудас хийлгэхэд ямар зардал гарах магадлалтайг 2024-2025 онд тендер шалгаруулалт явуулсан зарлалуудаас хайж үзлээ. Төрийн худалдан авах ажиллагааны цахим системд ил харуулж байгаагаар 2025 онд Монгол Улсын Хөгжлийн банк цахим хуудас шинээр хийлгэхээр, 2024 онд Хөрөнгийн бирж цахим хуудсаа шинэчлэн хийлгэхээр тус тус зарласан байна. 

	Байгууллагын нэр, тендер шалгаруулалтын дугаар
	Худалдан авалтад зориулан нийт төсөвлөсөн дүн
	Гэрээ байгуулсан дүн

	Монгол Улсын Хөгжлийн банкны шинээр цахим хуудас хийлгэх ажил 
МУХБ/20250203011[footnoteRef:14] [14:  Төрийн худалдан авах ажиллагааны цахим систем. Хөгжлийн банкны цахим хуудас шинээр хийх] 

	60,000,000 төгрөг
	52,000,000-57,810,500 төгрөг 
(тендер шалгаруулалтын хариу гараагүй байгаа)

	Монгол хөрөнгийн биржийн шинэчилж хийлгэсэн цахим хуудас МХБ/20240203121[footnoteRef:15] [15:  Төрийн худалдан авах ажиллагааны цахим систем. Цахим хуудас шинэчлэх үйлчилгээ] 

	40,000,000 төгрөг
	37,490,000 төгрөг



Монголын хөрөнгийн биржийн цахим хуудас хийлгэсэн үнэ нь 2024 онд ийм төрлийн ажил хийлгэсэн зардал тул үүнийг тооцоололдоо ашиглахгүйгээр хамгийн сүүлийн үеийн үнийг ашигласан нь энэхүү зардлын тооцооны үнэлгээ бодитой гарахад тустай гэж үзэж байна. Иймд Иргэний шийдвэр гүйцэтгэх албаны цахим хуудсыг шинээр хийлгэх зардлыг 2025 оны 05 сард байгуулсан гэрээний зардалтай дүйцүүлэн тооцоолъё.

	Иргэний шийдвэр гүйцэтгэх албаны цахим хуудсыг шинээр хийлгэх зардал = 52,000,000 төгрөг



	Энэхүү цахим хуудсыг шинээр хийлгэх зардлыг нэг л удаа гаргах тул энэ нь байнга, үргэлжлэн гарах зардал биш гэдгийг дурдъя.

Аргачлалд энэ зохицуулалтыг хэрэгжүүлэхтэй холбоотойгоор гарах төсвийн зардлыг багасгах, эдийн засагт дарамт багатай өөр хувилбар байгаа эсэхийг шалгахыг зөвлөсөн байдаг. Энэхүү иргэний шийдвэр гүйцэтгэлийн албанд шинээр цахим хуудас хийлгэх зохицуулалт нь нэг удаа 52,000,000 төгрөг шаардах магадлалтайг харуулж байна. Гэхдээ энэ зардал нь нэг удаа гарах зардал төдийгүй, шийдвэр гүйцэтгэгчдийн ажлыг хөнгөвчлөх, ажлын бүтээмжийг нэмэгдүүлэх давуу талтай тул энэ зохицуулалтыг хэвээр үлдээж, шийдвэр гүйцэтгэгчдийн ажилд дэмжлэг үзүүлэх нь зүйтэй гэж үзэж байна.
[bookmark: _Toc197827499]Зохицуулалт 5. Төлбөрийн чадваргүй төлбөр төлөгчийн төлбөл зохих хүүхдийн тэтгэмжийг Засгийн газрын тусгай сангаас гаргуулахад Хүүхдийн төлөө санд үүсэх зардал 

	ИБЗХШШГтХТ-ийн 100.1)

	100 дугаар зүйл.Төрөөс хүүхдийн тэтгэлэг төлөх

100.1.Энэ хуульд заасан төлбөрийн чадваргүй төлбөр төлөгчийн тэтгэлгийг төрөөс Засгийн газрын тусгай сангийн тухай хуулийн 5.3.24-т заасан хүүхдийн төлөө сангаас олгоно. 

100.2.Энэ хуулийн 100.1-д заасан төлбөр төлөгч дараа хөдөлмөр эрхлэх, эсхүл арилжаа эрхэлж орлого олвол түүнээс төрөөс төлсөн тэтгэлгийг нөхөн гаргуулж, энэ хуулийн 100.1-д заасан санд нөхөн төлүүлнэ. 



		 
ИБЗХШШГтХТ-д хүүхдийн тэтгэлэг заавал төлөгдөх нөхцөлийг бүрдүүлж тэтгэлгийг төрөөс буюу Хүүхдийн төлөө сангаас урьдчилан төлж, төлбөр төлөгчийг ажилд зуучилж, санд нөхөн хийлгүүлэхээр тусгалаа. Хуулийн төсөл, хууль санаачлагчийн үзэл баримтлалын дагуу төлбөрийн чадваргүй төлбөр төлөгчийн төлөх ёстой хүүхдийн тэтгэлгийг тус Засгийн газрын тусгай сангаас урьдчилж төлөх боловч төлбөр төлөгч үүнийг заавал төлж барагдуулах, үүний гүйцэтгэлийг шүүхийн шийдвэр гүйцэтгэх байгууллага анхаарч мөрдүүлэх тул Хүүхдийн төлөө сангаас хөрөнгө бүрэн буцаан төлөгдөх юм.

				ИБЗХШШГтХТ талаар дэлгэрэнгүй танилцуулгад 2020-2024 оны буюу сүүлийн 5 жилийн хүүхдийн тэтгэлэг гаргуулах ажиллагааны биелэлтийг хүснэгтээр оруулсныг дор хуулбарлан орууллаа. 

Хүүхдийн тэтгэлэг гаргуулах ажиллагааны биелэлт (2020-2024 он)[footnoteRef:16] [16:  Хууль зүй, дотоод хэргийн яам, 2025 он. Иргэний болон захиргааны шүүхийн шийдвэр гүйцэтгэх тухай хуулийн төслийн талаар дэлгэрэнгүй танилцуулга. 20-р хуудас.] 


	ҮЗҮҮЛЭЛТ
	Оны эхний үлдэгдэл
	Шинээр
	Төлбөр

	
	
	
	Биелүүлбэл зохих
	Биелүүлсэн
	Үлдэгдэл
	Хувь

	2020 он
	гүйцэтгэх хуудас
	19808
	2310
	13097
	2044
	11053
	15.6

	
	мөнгөн дүн /мян/
	1,605,346,793.7
	25,397,140.6
	51,296,952.1
	24,274,228.9
	27,022,723.2
	47.3

	2021 он
	гүйцэтгэх хуудас
	19019
	1644
	12724
	1444
	11280
	11.3

	
	мөнгөн дүн /мян/
	1,315,863,593.9
	43,409,242.5
	70,406,769.3
	36,428,354.7
	33,978,414.6
	51.7

	2022 он
	гүйцэтгэх хуудас
	16628
	2184
	13416
	1170
	20325
	8.7

	
	мөнгөн дүн /мян/
	1,450,604,118.1
	13,803,982.8
	47,789,271.0
	20,076,703.8
	27,710,567.2
	42.0

	2023 он
	гүйцэтгэх хуудас
	20325
	2090
	14401
	1185
	13216
	8.2

	
	мөнгөн дүн /мян/
	1,855,107,380.6
	25,847,674.0
	53,568,839.7
	20,693,635.3
	30,893,846.4
	42.3

	2024 он
	гүйцэтгэх хуудас
	22121
	2140
	15435
	1327
	14108
	8.6

	
	мөнгөн дүн /мян/
	2,374,780,552.7
	17,511,343.1
	48,596,184.7
	18,308,909.4
	30,287,275.3
	37.7



				Энэ тоон мэдээнээс хүүхдийн тэтгэлэгтэй холбоотой гүйцэтгэх хуудасны гүйцэтгэл ямарваа шалтгаанаар нэмэгдэх, эсхүл буурах хандлагын аль нь ч тодорхой зүй тогтолтойгоор ажиглагдахгүй байна. Иймд, жилд хэр хэмжээний мөнгөн хөрөнгийг Хүүхдийн төлөө сангаас зарцуулахыг баримжаалах зорилгоор сүүлийн гурван жилийн биелэгдээгүй хүүхдийн тэтгэлгийн гүйцэтгэх хуудасны төлбөрийн дунджаар тооцъё.

(30,287,275.3+ 30,893,846.4 +27,710,567.2)÷3 = 29,630,562.9 төг

Үүнээс үзэхэд төлбөрийн чадваргүй төлбөр төлөгчийн төлбөл зохих хүүхдийн тэтгэмжийг Засгийн газрын тусгай сангаас гаргуулахад Хүүхдийн төлөө санд үүсэх зардал нь 29,630,562.9 төгрөг болох магадлалтай байна. Хуулийн төсөлд дурдсан дээрх заалтыг хэрэгжүүлж, хүүхдийн тэтгэмж хүүхдэд заавал төлөгддөг байх зарчмыг бодит ажил болгоход санхүүжилт шаардлагатай тул улсын төсвөөс тус мөнгөн хөрөнгийг гаргаж өгөх боломжтой байна. Шинээр санал болгох хувилбар байхгүй.

     Зохицуулалт 6. Иргэний шийдвэр гүйцэтгэх ажиллагаан дахь албадлага хэрэглэх ажилтантай холбоотойгоор шүүхийн шийдвэр гүйцэтгэх байгууллагад үүсэх зардал 

	ИБЗХШШГтХТ-ийн 49 дүгээр зүйл)

	49 дүгээр зүйл.Иргэний шийдвэр гүйцэтгэх ажиллагаан дахь албадлага хэрэглэх ажилтан
 
49.1.Иргэний шийдвэр гүйцэтгэх ажиллагаан дахь албадлага хэрэглэх ажилтан иргэний шийдвэр гүйцэтгэгчийн хүсэлтээр энэ хуульд заасан үндэслэл, журмын дагуу дараах арга хэмжээг авна:
 
        	49.1.1.төлбөр төлөгчийн нуусан эд хөрөнгийг эрэн сурвалжлах, олж илрүүлэх;
 
        	49.1.2.орон байранд нэвтрэх, үзлэг хийх болон албадан чөлөөлөх шийдвэр.



 
Тус чиг үүрэгтэй холбоотойгоор иргэний шийдвэр гүйцэтгэх байгууллагад  зардал, ачааллыг Аргачлалын дагуу стандарт үйл ажиллагааг тодорхойлон, улмаар зарцуулах хугацааг нь гаргаж зардлын тооцоо хийх шаардлагатай.
 
Зарцуулах хугацааг тодорхойлохдоо чиг үүргийг хэрэгжүүлэхэд шаардлагатай ажил, үйлчилгээ буюу стандарт үйл ажиллагаагаар нь задалж, тухайн стандарт үйл ажиллагаа тус бүрт зарцуулах хугацааг салбарын мэргэжилтнүүдтэй ярилцлага хийх, адил төстэй үйлчилгээ байгаа эсэхийг судалж баримжаалах болон аргачлалаар тогтоосон стандарт хугацааг ашиглах зэргээр тогтоов.Үүнд:
 
	д/д
	Үйл ажиллагаа буюу үүрэг
 
	Зарцуулах хугацаа /цаг/

	1.
	төлбөр төлөгчийн нуусан эд хөрөнгийг эрэн сурвалжлах, олж илрүүлэх
	16

	2.
	орон байранд нэвтрэх, үзлэг хийх болон албадан чөлөөлөх
	8

	Нийт
	24


 
Тохиолдлын тоог Эрэн сурвалжлагдаж буй төлбөр төлөгчийн талаарх гүйцэтгэлийн сүүлийн 3 жилийн мэдээллээс шинээр нэмэгдсэн эрэн сурвалжлах ажиллагааны дундаж тоон дээр эцсийн үлдэгдлийг нэмэх замаар тооцож, тохиолдлын тоог жилд дунджаар 2091 байхаар тооцов.
 
	Он
	Оны үлдэгдэл
	Шинээр нэмсэн
	Олж тогтоосон
	Үлдэгдэл

	2022
	604
	1495
	1181
	918

	2023
	918
	2498
	2427
	989

	2024
	989
	1332
	1372
	949


Эх сурвалж: Шүүхийн шийдвэр гүйцэтгэх ерөнхий газрын мэдээлэл 2025 оны 3 дугаар сар
Харин орон байранд нэвтрэх, үзлэг хийх болон албадан чөлөөлөх ажиллааны тохиолдлын тоог урьдаас таамаглах боломжгүй тохиолдлын тоог хийсвэрлэн 1000 гэж үзлээ.
 
	Хуулийн төсөлд тусгагдсан гүйцэтгэх үүрэг буюу ажил үйлчилгээ
	Зарцуулах хугацаа
	Тохиолдлын тоо
	Хүний нөөцийн хэрэгцээ /цагаар/

	
	цагаар
	
	

	төлбөр төлөгчийн нуусан эд хөрөнгийг эрэн сурвалжлах, олж илрүүлэх
	16
	2091
	33,456

	орон байранд нэвтрэх, үзлэг хийх болон албадан чөлөөлөх
	8
	1,000
	8,000

	Нийт
	41,456


 
Улмаар нэг албан хаагч жилд 200 ажлын өдөр ажилладаг гэж үзвэл жилд 1600 цаг ажиллах бөгөөд нийт шаардлагатай цагийг шаардлагатай орон тоонд шилжүүлэн авч үзвэл дараах тооцоо гарч байна.
 
33,456 цаг : 1,600 цаг = 25.9 буюу 26 албан хаагч шаардлагатай.
 
Нийт гарах хүний нөөцийн зардлын тооцоо, холбогдох нэмэлт зардал
 
Хүний нөөцийн дундаж зардал, материаллаг дундаж зардал болон холбогдох бусад зардлыг нэмснээр нийт зардал гарна.
“Материаллаг зардал” гэж тухайн ажлын байртай холбогдон гарах нийтлэг зардлыг хэлнэ. Үүнд, ажлын байр, (түрээсэлдэг бол түрээсийн төлбөр, төрийн эзэмшлийн эд хөрөнгө бол элэгдэл хорогдлын зардал), цахилгаан дулаан, бичиг хэргийн зардал, техник, тоног төхөөрөмжийн зардал, урсгал зардал, хөрөнгө оруулалтын зардал гэх мэт орно. 
Харин хуулийн төслийн 48 дугаар зүйлийн 48.5-д “Эрэн сурвалжлахтай холбоотой гарсан зардлыг иргэний шийдвэр гүйцэтгэх ажиллагааны зардалд тооцож, төлбөр авагчаас урьдчилан гаргуулж, төлбөр төлөгчөөр дараа төлүүлнэ.” гэж заасан тул тус ажиллагаатай холбоотой нэмэлт зардлыг тооцоогүй болохыг дурдах нь зүйтэй.
Засгийн газрын 59 дүгээр тогтоолоор батлагдсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын хавсралтыг үндэслэж, нэмэгдсэн ажлын байранд оногдох тоног төхөөрөмж, бичиг хэргийн зардал зэрэг материаллаг зардлыг ерөнхийлөн тооцлоо. 
Нэг албан хаагчид оногдох материаллаг зардал
	Зардлын төрөл
	Зардлын нэр
	Зардал /төгрөгөөр/

	 
Урсгал зардал
 
	Бичиг хэргийн зардал
	121,285

	
	Шуудан холбоо
	167,881

	
	Компьютер, тоног төхөөрөмж
	3,351,757

	
	Тавилга, эд хогшил
	200,000

	Нэг албан хаагчид оногдох
	3,840,923


 
Өмнөх хэсэгт иргэний шийдвэр гүйцэтгэх байгууллагад 26 албан хаагчийн орон тоо шаардлагатай гэж тооцсон. Иймд 26 орон тоотой холбогдох хүний нөөцийн зардлыг тухайн байгууллагын цалингийн зэрэглэлээр тооцох шаардлагатай бөгөөд цалингийн зэрэглэлийн дундаж цалингийн хэмжээг тогтоов. Үүнд:
 
	Албан тушаал
	Албан тушаалын зэрэглэл
	Сарын цалингийн
хэмжээ /мян төг/
	Нэмэгдэл

	Албадлага хэрэглэх ажилтан
	ТТ-7[footnoteRef:17] [17:  ЗГ-ын 2024 оны 238 дугаар тогтоолын 4 дүгээр хавсралт “Төрийн тусгай албан тушаалын цалингийн хэмжээ”] 

	1,633,000 төг
 
	996,130 төг
 
Цол /Дэслэгч/– 26%
ХАН– 10%
ОНН– 25%
ТТАХН– 0%
               	Нийт 61% 

	Нийт
	2,629,130


 
Шүүхийн шийдвэр гүйцэтгэх тухай хуулийн хэрэгжилтийн үр дагаварт хийсэн үнэлгээнд дурдсанаар 2025 оны байдлаар Шүүхийн шийдвэр гүйцэтгэх алба буюу иргэний, захиргааны, зөрчлийн шийдвэр гүйцэтгэх албанд эрэн сурвалжлах 9 албан хаагч ажиллаж байгаа талаарх мэдээлэл байх тул эдгээр албан хаагчийг судалгаагаар тогтоосон шаардлагатай албан хаагчийн тооноос хасаж тооцох нь зүйтэй байна.
Ийнхүү иргэний шийдвэр гүйцэтгэх байгууллагад 1 жилд нийт 601,638,211 /3,840,923*17+2,629,130*12*17/ төгрөгийн хүний нөөцийн зардал нэмэгдэх тооцоо гарч байна. Гэхдээ уг зардлын материаллаг зардал буюу 65,295,691 нь нэг удаагийн шинжтэй, бусад нь буюу 536,342,520 нь жил бүрийн хүний нөөцийн зардал байна.
[bookmark: _heading=h.dvcfl2o5umlk]

Иргэний болон захиргааны хэргийн шүүхийн шийдвэр гүйцэтгэх тухай хуулийн төсөлд Хууль тогтоомжийн тухай хууль болон Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу эдгээр хууль тогтоомжийг хэрэгжүүлэхтэй холбогдуулан иргэн, хуулийн этгээд, төрийн байгууллагад гарах магадлалтай зардлын тооцоог хийлээ. 

Дээрх хуулийн төсөлд иргэн, хуулийн этгээдэд шинээр үүрэг бий болгосон зохицуулалт бага бөгөөд тэдний зардал, ажлыг хөнгөвчлөхийг зорьсон байна. Харин 2017 онд Шүүхийн шийдвэр гүйцэтгэх тухай хууль шинэчлэгдэх хүртэл хэрэглээнд байсан шийдвэр гүйцэтгэгчийн ажиллагааг урамшуулж, идэвх санаачлагыг нэмдэг байсан урамшууллын системийг буцаан оруулж ирсэн нь төлбөр авагч иргэн, хуулийн этгээдэд зардал нэмж байна. 
Тухайлбал, төлбөр авагч иргэн, хуулийн этгээд төлбөр төлөгчөөс төлбөр гаргуулах гүйцэтгэх хуудастай бөгөөд уг гүйцэтгэх хуудас биелэгдвэл гүйцэтгэх хуудасны үнийн дүнгийн 50 сая хүртэлх төгрөг бол 10 хувиар, 50 саяас 100 сая хүртэлх төгрөгийн гүйцэтгэх хуудастай бол 8 хувиар, 100 саяас 500 сая хүртэлх төгрөгийн гүйцэтгэх хуудастай бол 6 хувиар, 500 саяас 1 тэрбум төгрөгийн гүйцэтгэх хуудастай бол 4 хувиар, 1 тэрбум төгрөгөөс дээш төгрөгийн гүйцэтгэх хуудастай бол 3 хувиар тооцсон урамшууллыг иргэний шийдвэр гүйцэтгэх албанд урамшуулал байдлаар төлөхөөр байна. 
Жишээ нь, төлбөр авагч иргэн, хуулийн этгээд 10 сая төгрөг гаргуулсан бол үүний 10 хувь болох 1 сая төгрөг, 70 сая төгрөг гаргуулсан бол 8 хувиар буюу 5 сая 600 мянган төгрөг, 300 сая төгрөг гаргуулсан бол 6 хувиар буюу 18 сая төгрөг, 800 сая төгрөг гаргуулсан бол 4 хувиар буюу 32 сая төгрөг, 2 тэрбум төгрөг гаргуулсан бол 3 хувиар буюу 60 сая төгрөгийг төлөхөөр болно. 
Гэхдээ энэхүү урамшууллыг иргэн, хуулийн этгээдэд үүсэх тохиолдлыг урьдчилан мэдэх боломжгүй буюу төлбөр авагч шүүхийн шийдвэрийг албадан гүйцэтгүүлэхээр иргэний шийдвэр гүйцэтгэх албанд хандаж, ажиллагаа явагдаж, төлбөр гаргуулснаас суутгаж тооцох тул энэхүү судалгаагаар иргэн, хуулийн этгээдэд тодорхой хэмжээний зардал үүсэхийг нарийвчлан тооцох боломжгүй болно.
Хэдийгээр хуулийн төслөөр иргэн, хуулийн этгээдэд гүйцэтгүүлсэн гүйцэтгэх баримт бичгийн үнийн дүнгээс хамаарч, урамшуулал төлөх зардал гарах боловч энэ нь иргэний шийдвэр гүйцэтгэгчийн ажлын үр дүн нэмэгдэх, иргэний хэргийн шүүхийн шийдвэр гүйцэтгэх ажиллагааны биелэлт өсөх, үр дүнтэй болоход чухал түлхэц болно.

Төрийн байгууллагын тухайд хуулийг хэрэгжүүлэгч байгууллагуудад тодорхой шинэ үүрэг бий болгосноос гадна өмнө дурдсан зохицуулалтын хүрээнд шүүхийн шийдвэр гүйцэтгэх байгууллага, шүүх, Хүүхдийн төлөө санд зардал, ажлын ачаалал нэмэгдэхээр байна. Үүнд:

[bookmark: _Toc197826048]Шүүхийн шийдвэр гүйцэтгэх байгууллагад:
	1.Иргэний шийдвэр гүйцэтгэх ажиллагаан дахь албадлага хэрэглэх ажилтан ажиллуулахад үүсэх зардал: Хүний нөөцийн хэрэгцээ буюу нийт 601,638,211 төгрөгийн зардал нэмэгдэх бөгөөд үүний 65,295,691 нь нэг удаагийн шинжтэй, бусад нь буюу 536,342,520 нь жил бүрийн хүний нөөцийн зардал байна.
	2.Иргэний шийдвэр гүйцэтгэх ажиллагаа явуулах нэгдсэн цахим системийг шинээр хийлгэх зардал = 322,000,000 төгрөг
	3.Иргэний шийдвэр гүйцэтгэх албаны цахим хуудсыг шинээр хийлгэх зардал = 52,000,000 төгрөг
	Шүүхэд:
	Шийдвэр гүйцэтгэлийн шүүгчийн ажлын байр шинээр бий болгоход 1 жилд нийт 121,597,596 төгрөгийн хүний нөөцийн зардал нэмэгдэх тооцоо гарч байх бөгөөд үүний 7,681,846 нь нэг удаагийн шинжтэй, бусад нь буюу 113,915,750 нь жил бүрийн хүний нөөцийн зардал байна.
Хүүхдийн төлөө санд
Төлбөрийн чадваргүй төлбөр төлөгчийн төлбөл зохих хүүхдийн тэтгэмжийг Засгийн газрын тусгай сангаас гаргах зохицуулалтын хүрээнд сүүлийн гурван жилийн биелэгдээгүй хүүхдийн тэтгэлгийн гүйцэтгэх хуудасны төлбөрийн дунджаар тооцон үзэхэд Хүүхдийн төлөө санд үүсэх зардал нь 29,630,562.9 төгрөг болох магадлалтай байна.

Хуулийн төсөлд дурдсан дээрх заалтыг хэрэгжүүлж, хүүхдийн тэтгэмж хүүхдэд заавал төлөгддөг байх зарчмыг бодит ажил болгоход санхүүжилт шаардлагатай тул улсын төсвөөс тус мөнгөн хөрөнгийг гаргаж өгөх боломжтой байна.

Энэхүү үнэлгээнд тусгасан төрийн байгууллагад үүсэх зардлуудын зарим нь ажиллах орчин, хүний нөөц, нийгмийн баталгаа, хүүхдийн тэтгэлгийн зардлыг нөхөхтэй холбоотой байнга гарах үргэлжилсэн зардал бол зарим нь цахим хуудас, цахим системийн худалдан авалт хийгдсэнээр биелэх нэг удаагийн зардал байна.

Хялбарчлах боломж
	
	Аргачлалын 4.7-д “Хялбарчлах боломжийг шалгаж үр дүнг танилцуулах үе шатанд хуулийн төсөлд шинээр нэмж байгаа буюу өөрчилж байгаа зохицуулалттай холбогдон гарах төсвийн зардлыг багасгах, эдийн засагт дарамт багатай өөр хувилбар, боломж байгаа эсэхийг шалгана.” гэж заасан.
	Хуулийн төслөөс үзэхэд урамшууллын 70 хувийг иргэний шийдвэр гүйцэтгэх албаны хэмжээнд хуваарилахаар байх бөгөөд 30 хувь нь мэргэжлийн даатгал, бусад урсгал зардалд зарцуулж болохоор байна. 
	Хуулийн төслийн 128.7-д зааснаар урамшууллыг бодит гүйцэтгэлд суурилж оногдуулах бөгөөд нэг иргэний шийдвэр гүйцэтгэгч гүйцэтгэвэл зохих гүйцэтгэх баримт бичгийн 70 хувиас дээшхи гүйцэтгэх хуудсыг гүйцэтгэсэн тохиолдолд улирал бүр иргэний шийдвэр гүйцэтгэх албанд суутгаж авсан нийт урамшууллын 70 хувийг иргэний шийдвэр гүйцэтгэгч, бусад алба хаагчид урамшуулал болгон хувааж, улирал бүр олгох тул  эдгээр иргэний шийдвэр гүйцэтгэх албаны санхүү, захиргааны ажилчдын цалин хөлсийг урамшууллаар хангалттай олгож үзэх хувилбарыг туршиж үзсэний үндсэн дээр цалин хөлс төрөөс нэмж өгөх эсэхийг шийдвэрлэх боломжтой. Энэ тохиолдолд төрд эдгээр арын албаны алба хаагчийн зардал гарахааргүй, хэмнэлт тэр хэмжээгээрээ хийх боломжтой байна
Дүгнэлт

Хэдийгээр иргэний шийдвэр гүйцэтгэх алба хорих, хорихоос өөр төрлийн ял эдлүүлэх алба, зөрчлийн хэргийн шийдвэр гүйцэтгэлээс тусдаа гарч, олон улсын жишиг нийцүүлж, иргэний шийдвэр гүйцэтгэл дүүрэг, аймагт төлбөр төлөгчдөө ойртон байршихтай холбоотой арын албаны ажилтны цалин хөлс нэмэгдэж байгаа ч цаашид иргэний шийдвэр гүйцэтгэлийн үйл ажиллагаанаас олсон урамшууллын 30 хувиар өөрсдийн үйл ажиллагааны зардлыг гаргаж улсын төсөвт нэмэлт зардал үүсэхгүй болох боломжтой байна. 

Энэхүү зардлын тооцоогоор гарсан цахим сан, веб хуудасны зардал гарах ч үүнийг ЕСБХБ-ны Монгол Улсад арилжааны шийдвэр гүйцэтгэлийг боловсронгуй болгох нь төслийн хүрээнд санхүүжүүлэх тул улсын төсөвт зардал үүсэхгүй. 

Түүнчлэн хүүхдийн тэтгэлгийг төлөхгүй байгаа төлбөр төлөгчийн өмнөөс төр төлөх хэдий ч нэг удаа улсын төсвөөс эхний жилд дээрх зардал гарч, цаашид төрд буцааж тэтгэлэг төлөгчийг албадлага хэрэглэн төлүүлснээр дахин шинээр жил бүр төсөвт тусгагдахгүй юм. 

· Шүүхийн шийдвэр гүйцэтгэх тухай хууль, 2017 он
· Хууль тогтоомжийн тухай хууль, 2015 он
· Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”
· Шүүхийн ерөнхий зөвлөлийн 2024 оны “Шүүгчийн албан тушаалын цалин, нэмэгдлийн хэмжээг тогтоох тухай” 274 дүгээр тогтоол
· ЗГ-ын 2022 оны “УИХ-ын тогтоолыг хэрэгжүүлэх талаар авах арга хэмжээний тухай” 193 дугаар тогтоол
· ЗГ-ын 2024 оны 238 дугаар тогтоолын 4 дүгээр хавсралт “Төрийн тусгай албан тушаалын цалингийн хэмжээ”
· Шүүхийн шийдвэр гүйцэтгэх тухай хуулийн шинэчилсэн найруулгын төслийн үзэл баримтлал 
· Иргэний болон захиргааны шүүхийн шийдвэр гүйцэтгэх тухай хуулийн төслийн талаар дэлгэрэнгүй танилцуулга, 2025 он
· Иргэний болон захиргааны шүүхийн шийдвэр гүйцэтгэх тухай хуулийн төсөл (2025 оны 04 дүгээр сарын 28-нд ирүүлсэн төсөл байдлаар)
· Шүүхийн шийдвэр гүйүцэтгэх ерөнхий газрын мэдээлэл 2025.
· Шүүхийн ерөнхий зөвлөл, Шүүгчийн ажлын ачаалал тодорхойлох судалгаа. Шүүгчийн ажлын ачаалал тодорхойлох үзүүлэлт /Иргэний хэргийн анхан шатны шүүх/, 
· Монгол Улсын шүүхийн 2024 оны бүтэн жилийн шүүн таслах ажиллагааны нэгдсэн дүн мэдээ
· Монгол Улсын Шүүхийн Ерөнхий Зөвлөлийн албан ёсны цахим хуудас. https://www.shuukh.mn/site/news_full/13981#:~:text=
· Европын сэргээн босголт, хөгжлийн банкны албан ёсны цахим хуудас. https://www.ebrd.com/home/work-with-us/projects/tcpsd/16953.html
· Төрийн худалдан авах ажиллагааны цахим систем.  https://user.tender.gov.mn/mn/result/detail/1716891726748

